
KALUNGA OYE

OMUFATULULI WAYE MWENE

 Tate Wetu Omukwaulu, Ondjovo okudja kuOve otai 
 ti shihapu i dulife ovanhu aveshe pefimbo keshe tava 
dulu okuninga ile okutya, molwaashi ovanhu ova teelela 
oku Ku mona. Ndele ohatu Ku pandula molwaashi kutya 
ope na ovo ve li koshi yeteelelo, otava kongo sha shi ningwe 
po. Ndele ngeenge ovanhu va fya enota lasha, oule tau ifana 
kOule, ope na okukala Oule okunyamukula keifano olo. Ndele 
osho nee tuli apa onguloshi ei, molwaashi osha li komitima 
dovahongi ava, novanhu, oku tu ifana pamwe oku Ku pula 
ongenda nomayambeko, okuitavela kutya Oto velula ovanaudu 
nokuxupifa ovakani, ndele to holola Ondjovo Yoye.
2 Ndele ohatu ilikana, Tate Omukwaulu, opo U shi tu ningile 
ngaashi tweli ninipika twa teelela kuOve, oufiku noufiku. 
Napa kale olo e—e etililo lOmhepo Iyapuki, ndele keshe 
omunhu natwike kukesheshimwe shilili she va dingilila kakele 
Kalunga. Napa kale ekweno olo kinene tali di mokati kovanhu, 
enotelo molwa Kalunga, fiyo ta pe uya epapuduko moshilongo 
ashishe apa nongeleka keshe tai kala yapakela iyadi ovanhu, 
ovalunde tava kwena molwa Kalunga a fye onghenda, no—no 
Omhepo Iyapuki i velule ovanaudu, okuninga oingudu i ende, 
nokunyumuna ovafi, noku ninga oinima oyo ya udanekwa 
mOndjovo Yoye.
3 Ila, Omwene Jesus, ndele wanifa po eudaneko Loye. Ila ku 
fye onguloshi ei. Otwa itavela kutya Owe lifa onghela, nonena, 
nofiyoalushe, kutya omaudaneko Oye itaa dopa. Omaulu nedu 
aeshe otaa dopa ashike Ondjovo Yoye itai dopa. Eudeko letu nali 
yeuluke. Eudeko Omhepo Iyapuki ila nokuyala edu lahamungaho. 
Eudeko letu nali yeuluke kOmhepo nokeenghono daKalunga 
onguloshi ei, opo Ye a dule okuholola Eendjovo Daye da 
udanekwa okupitila mufye. Otwe shi pula mEdina laJesus. Amen.
4 Paife, onguloshi ei, nye ovo mwa tala eleshelo, natu penuneni 
mOmbibeli kEmbo Etivali laPetrus, nokutameka novelise 15, 
omukalo ashike wokupopya kOmushangwa moumhito vaxupi.

Ndele Ndi noudiinini shili nokutya mu dule 
okudimbulukwa oinima ei alushe konima yetembu 
lange.

Osheshi inatu shikula ounongo, eengano, ofye eshi 
twe mu shiivifila eenghono nokuuya kwOmwene Jesus 
Kristus, ashike otwa li oundomwediwomesho oshinge 
shaye shinene.

5 Ondi shi hole, “oundombwediwomesho.” Kashi fi eengano. 
Ofye oundombwedi waasho hatu popi.

Osheshi oye a tambula okudja kuXe Kalunga 
efimano noshinge, ndele okwa hangika kewi la dja 
moshinge shopombadambada, Ou Omona wange 
omuholike, muye Ame nda hokwa.

Newi eli uda twa uda la dja meulu, eshi twa li 
pamwe naye komhunda iyapuki.

Nonena tu nondjovo yexunganeko; notamu wapeke 
ngenge tamu i diinine nawa, ngaashi onyika tai 
minikile mo…mulaulu, fiyo taku shi, nonyofi yongula 
tai piti momitima deni.

Shi shiiveni tete, kutya kape na exunganeko 
lomushangwa li shii okufatululwa keendunge domunhu.

Osheshi ina pa etwa nande exunganeko omafimbo 
onale kehalo lomunhu: ashike ovalumenhu ovayapuki 
vaKalunga va popya ngaashi va wilikwa kOmhepo 
Iyapuki.

6 Omwene nawedele omayambeko Aye kelesho lOndjovo 
Yaye. Paife, ohandi ka kufa eshi onga oshilongwa: Kalunga 
Oye Omufatululi Waye Mwene.
7 Otuli mefimbo ledundakano. Otuli mefimbo olo eshi 
ovalumenhu novakainhu shidjuu lela oku shiiva osho tava 
ningi. Kesheshimwe, osha—osha fa shili mengwangwano. 
Kesheshimwe, oshafa pe na omikalo dihapu unene da yooloka 
okutala. Oo oSatana, oku shi ninga.
8 Paife, Kalunga ita pangula ovanhu pauyuki, omondjila, 
kakele pe na ondodo oyo Ye e na oku va pangulifa. Ndele 
Ombibeli otai ti kutya Ota ka pangulifa ovanhu aveshe 
Jesus Kristus, naJesus Kristus oye Ondjovo. MuJohannes 
Omuyapuki, ekapiteli 1, Ola ti:

Pehovelo opa li Ondjovo, nOndjovo oya kala 
puKalunga, nOndjovo oya li Kalunga.

Nondjovo oya ninga omunhu, nokukala mokati 
ketu,…

9 Paife, ashishe osho tuli nena osho euliko lomaukwatya 
Aye. MuKalunga…Tete Ye ka li nokuli Kalunga, Kalunga, 
ohatu Mu ifana ashike “Omukwaalushe Umwe.” Ye ka li 
Kalunga, molwaashi oshitya (oshitya shOshiingilisa) Kalunga 
otashi ti “oshinima shokulinyongamena” ndele kapa li sha 
oku Mu linyongamena. Onghee Ye okwa li Omukwaalushe 
Umwe, o—o Ofifiya inene yeendunge adishe. Ndele mOfifiya 
ei yeendunge adishe ka mwa li oatom, omolecule, ile sha, kapa 
li ouyelele, onyofi, omwedi, shimwe shilili. Kalunga, osho tu 
shii onga Kalunga, Omhepo inene oyo ya li Omukwaalushe 
(ihe na ehovelo, ihe na exulilo), Ye oko a li. Ndele muYe 

mwa li omaukwatya: osha li omaukwatya oku kala Kalunga, 
hano omaukwatya Aye okukala Xe, omaukwatya okukala 
Omona, omaukwatya okukala Omuxupifi, omaukwatya 
okukala Omuveluli. Omaukwatya aeshe aa a li muYe. Ndele 
paife Ye…Ei oinima oyo a tonyununa nghene hano ashike 
omaukwatya Aye a ningwa aholoke.
10 Eshi handi ti, omaukwatya a li Aye “omadiladilo.” Ndele 
o—o oshitya osho “ediladilo landjokononwa.” Ndele hano osho 
osha li mokudiladila Kwaye. Ndele eshi Ye a ti, “Nape uye,” 
nope uya. “Nape uye,” nope uya.
11 Ndele paife, dimbuluka, nye Ovakriste omwa li 
omadiladilo Aye manga pa ha li ounyuni. Ndele onye 
ehololemo lokudiladila Kwaye. manga paha li nokuli ounyuni, 
ove owa li muKristus, (amen) muKalunga pehovelo. Osho tashi 
mu ningi, hano, omu wete, oilongwa Yaye. Noshinima ashishe 
oKaluga, Yemwene, te liholola Yemwene mokumonika opo 
Ye a dule okukumwa, okumonika, no—no sho tuu. Ndele osho 
ngaho Kalunga e li, oshinima ashishe.
12 Hano ovanhu tava ti, “Efatululo…” Onda li handi popi 
apa hanale unene moshiongi, omulumenhu ati kuame, okwa ti, 
“Mumwatate Branham, ouna efatululo la puka. Osho ino Shi 
fatulula mondjila.”
13 Paife, tu udite…Ova ya kOmethodiste, ndele tava 
ti “Obaptiste ihai fatulula mondjila.” Obaptiste oya ti, 
“Ovapentekoste ihava.” Opentekoste otai ti kutya “O—o 
Oneness ihai.” Oneness otai ti, “Ovaassembili ihava.” Ndele 
keshe umwe ota ti mukwao winya iha.
14 Kalunga oye Omufatululi Waye Mwene! Ye ina pumbwa 
nande umwe e Mu fatululile. Oha ningi efatululo Laye Mwene. 
Omunhu olyelye oo ta dulu okufatulula Kalunga? Kalunga oye 
Omufatululi Waye Mwene.
15 Paife, Petrus ota popi apa, otwa mona mo kutya pehovelo 
eshi Kalunga a ti, “Nape uye ouyelele,” nouyelele we uya, olo 
efatululo kusho. Ngenge Kalunga a tya sha nosha holoka, hano 
osho efatululo laKalunga kutya Ondjovo Yaye oi li mondjila. 
Uwete? Eshi Ye a ti, “Nape uye ouyelele,” osha li momadiladilo 
Aye tete fimbo paha li oshinima osho onga ouyelele. Eshi Ye a ti, 
“Nape uye ouyelele,” ouyelele owa shenukila momavalelwa, osho 
efatululo. Kape na umwe te shi fatulula, osheshi Kalunga osho a 
ti noshe uya po. Ngeenge Kalunga okwa popya nosha hololwa, 
osho efatululo lOndjovo Yaye. Omolwashike ovalumenhu vehe 
shi wete? Omolwaashike ovanhu vehe shi wete?
16 Ngeenge Kalunga ta ningi eudaneko ndele Kalunga ta 
ti…Pe—pe pehovelo, muGenesis, Okwa yandja Ondjovo 
Yaye kefimbo mudo ngaashi Ya kuluka okudja kehovelo 
fiyo okexulilo. Ndele, okupitila omafimbo mido aa, ongeleka 
younyuni oi na oinima aishe ei aishe yalumbakanifwa 

komifyululakalo, nosho tuu, ndele Kalunga alushe okwa 
tumu poshiningwanima, okudja kEtestamendi Likulu 
naLipe, ovaxunganeki! Ndele Ondjovo yOmwene ohai uya 
komuxunganeki. Ndele oha I shingi ngahelipi? Oha I holola 
Ondjovo yaKalunga. Ehololemo laKalunga, olo tali ulike 
ngee oshi li mondjila ile osha puka. Kape na umwe e na oku 
I fatulula, Ondjovo otai lifatulula Yovene. Kalunga okwe shi 
udaneka naapo osha ningwa!
17 Otashi kwafa shike okutya shimwe shilili kombinga 
Yayo? Omunhu omulunde olyelye oo ta kendabala okutya 
(eshi Kalunga a ninga eudaneko ndele Kalunga e shi ninga) 
kutya efatululo olo ola puka? Oo oKalunga Yemwene ta ningi 
efatululo Laye Mwene, ta fatulula. Ina pumbwa nande umwe 
e Mu fatulule, Ote li fatulula Yemwene pakuholola osho Ye a 
udaneka kutya Ote shi ningi.
18 Akutu, ongeleka ngeno oi shi mone ashike nokumona 
omaudaneko oo a yandjelwa efimbo mudo keshe! Omido 
adishe dikwao, Kalunga okwa tuma poshingingwanima (nokuli 
okukulukila omafimbo mido aheyali ongeleka) nokwa holola 
kesheshimwe osho Ye a udaneka okuninga. Kesheshimwe, kape 
na oshinima shimwe sha fiywa inashi ningwa. Osho nana! Eshi 
Ye ati Ota ningi, osho Ye a ninga.
19 Molwaashi eshi Kalunga a ti, konima kwinya muJesaja, 
Okwa ti, “Okakadona otaka ka ninga kafimba,” ndele 
oka ninga. Paife, olyelye—olyelye ta dulu oku shi fatulula? 
Kalunga okwa ninga efatululo. Okwa ti, “Okakadona otaka 
ka ninga kafimba,” ndele oka fimbapala. Paife, oshike ove…
ito dulu…Kape na sha tashi dulu okutiwa kombinga yasho, 
molwaashi Kalunga okwa ti ota dulu nokwe shi ninga. Ashike 
ongeleka oya li ipofi unene hano oku shi mona. Uwete, ove 
na omayele avo vene asho. Osha li unene—unene shayoolaka 
shidule osho va li va teelela.
20 Petrus apa okwa li ta faafanifa konima, okwa ti, “Kalunga 
a holola Kristus paNdjovo Yaye, Okwa ti, ‘Ou Omona Wange 
omuhokike.’” Ovaitaveli ava ova li ofikama kwiya. Ndele Kristus 
ali ehololemo laKalunga. Okwa holola alushe Kristus paNdjovo 
Yaye, molwaashi Kristus Ondjovo. Okwa holola alushe.
21 Eshi Ye a ti…Momafiku aNoa, Kristus okwa li muNoa. Owe 
shi itavela? Noa okwa ti, “Otai ka loka. Ota ku ka kala odula, edu 
otali ka nyonwapo.” Oya loka. Osho inashi pumbwa efatululo 
lasha. Oya loka molwaashi Kalunga, muNoa, okwa ti, “Otai ka 
loka.” Ye okwa li omuxunganeki, noumbangi owa li kutya oshi ye 
a ti osha wanifwa. Onghee inava pumbwa oku shi fatulula.
22 Vamwe vomuvo otava dulu, apeshe, va tye, “Omulumenhu 
ou ke shii osho ta popi.”
23 Ashike Kalunga okwa udaneka alushe, “Nge ope na umwe 
mokati keni oo e li omukwamhepo, ile omuxunganeki, naasho 

ta ti tashi wanifwa, hano shi udeni.” Oshi li nawa, molwaashi 
osho oshili. Oshi na okukala melikolelelo nOndjovo. Ndele Noa 
okwa li melikolelelo nOndjovo. Eshi ye a xuganeka tai ka loka, 
ndele oya loka. Osho inashi pumbwa efatululo lasha lasho, 
molwaashi osho ashike ya ninga.
24 Jesaja okwa ti, “Okakadona otaka ka ninga kafimba,” 
noka ninga. Paife, osha li shingulutila inashi ikililwa. Osheshi, 
uwete, osha li omido omafele mahapu komesho manga 
okakadona aka inaka fimbapala.
25 Osha li inashi ikililwa nafiyo omulumenhu muwa wedina 
Josef, omulumenhu waye, “a kala omulumenhu omuyuki 
noka li a hala oku mu fifa ohoni…” Omulumenhu oo muwa 
momafiku enya, osha kala ngahelipi naJosef eshi a li a valeka, 
a udanekela kuMaria.
26 Okwa li a udanekelwa. Mefiku olo, oku shi teya, osha li 
ashike shelifa onga okuhaela. Ndele, molela, kuJosef, osha fa 
shili kutya Maria okwa li ta kendabala oku mu longifa onga 
einda, ile e mu ninge a kale oshikelelifo molwa epuko laye, 
’shaashi apa okwa li ta monika taka kala ina, ina hombolwa, a 
valekwa ashike. Ekoto latya ngaho, otali dengifa nomamanya 
fiyo efyo; osho shi na okukala, pamango.
27 Ndele Josef, omulumenhu waye, okwa li omulumenhu 
omuyuki, omulumenhu omuyuki lela. Okwa itavela Kalunga. 
Ndele eshi ye ta tale kuye noukwahole oo, omesho manene 
mapu, nokutya, “Josef, Gabriel Omwengeli Omukulunhu okwa 
talela nge po nokwa lombela nge kutya ohandi ka fimbapala, 
omulumenhu nghi mu shii.”
28 Paife, nge Josef okwa talele ashike konima mOmushangwa, 
omuxunganeki kwa ti osho ta ningi! Osha li ashike Kalunga 
tafatulula Ondjovo Yaye Mwene! Uwete? Ashike osha li unene 
inashi ikililwa.
29 Osho shi li omukundu mefimbo mudo keshe. Ondjovo 
yaKalunga oipe kovanhu; Oi li unene inai ikililwa. Kalunga 
alushe oha ningi inashi ikililwa. Oshi li inashi ikililwa 
keshepamwe Kalunga e li. Oshi li omhinge noukwamikalo 
dounyuni, molwaashi osho va kufa ko oinima omukalo oo 
tave lipulaina ina okukala. Ashike Kalunga okwe uya mo 
nokuninga inashi ikililwa.
30 “Ongahelipi okakadona aka kafimbapala?’’ Okwa li 
omunashili, okwa konga Kalunga kombinga yasho.
31 Ndele hano Kalunga okwa popya kuye mondjodi, ndele ta 
ti “Josef, ove omona waDavid, ino tila okweeta kuove Maria 
omwalikadi woye, osheshi osho shafimbapala muye oshOmhepo 
Iyapuki. Kalunga okwe mu tuvikila. Eshi osho sheshi mana.”
32 Owa didilika nale nhumbi Kalunga a ungaunga naJosef 
opo? Momukalo omutivali, momukalo wondjodi. Paife, 

otwa shiiva kutya oku na eendjodi, otwa itavela meendjodi. 
Onda itavela meendjodi. Shakala…Kalunga alushe ta 
ungaunga novanhu meendjodi. Ashike eendjodi odo outivali, 
uwete, ota di dulu okukala mondjila ile da puka kakele di 
fatululwa. Ashike ina pumbwa efatululo lasha. Okwa li 
Kalunga Yemwene ta popi a yukilila kuJosef, molwaashi kapa 
li omuxunganeki moshilongo momafiku avo okufatulula. 
Kapa li omuxunganeki momido omafele anhe. Onghee shiwa 
shashikula, osho Kalunga a takamifa molwa oukalinawa, 
onawa yomonamati Waye Mwene, sha li okupopya kuJosef 
okupitila mondjodi nopehe na efatululo. Okwa ti, “Omukainu 
oku li mondjila. Oshinima Shiyapuki osho sha fimbapala muye 
osho Omona waKalunga.” Inashi pumbwa efatululo lasha.
33 Kalunga okwa ningi efatululo Laye Mwene kovanashili, 
omitima delitulamo, ovalumenhu novakainhu ovo tava 
tale ko—ko shinima osho shikumwifi, nge ou munashili 
nowelitulamo noto itavele, Kalunga oku na omukalo 
woku shi ku fatululila. Tete, mona mo nge osho eudaneko. 
Nge Josef okwe li shu-nine ashike monima nokuya kokule 
omifyululwakalo nokushuna konima kOmbibeli, nokumona 
mo, Jesaja a ti ye okwa li osho taka ninga.
34 Noinima oyo ya li yapopiwa, nedalo Laye, naashishe 
kombinga yasho osha popiwa kOmishangwa, “kovaxunganeki 
vayapuki,” ngaashi Petus a ti. Ndele haomunhu e na oufemba 
okutula efatululo lasha lopaumwene kwaasho. Osho ashike 
naana osho Kalunga a ti otashi ka kufa ombinga. Oye a li 
ehololemo lOndjovo yaKalunga yaudanekelwa efimbo olo. 
Kalunga okwe shi tya, onghee opo sha li. Oshe shi mana.
35 Jesus okwa ti…Eshi Ye a li kombada yedu, eshi inava dula 
okuuda ko oshilonga Shaye, osha li shakula unene, shikumifi 
unene, (inava dula), oshikumifi, hano. Inave Mu uda ko. Okwa 
ti, “Konakoneni Omishangwa!” (Onde lineekela itandi mu fitike 
oko, okutopifila musho.) “Konakoneni Omishangwa, osheshi 
muDo otamu lipula mu na Omwenyo waAlushe, ndele Odo tadi 
hokolola Nge.” Uwete? “Odo ta Di mu lombwele Aame Lyelye.”
36 Uwete, Kalunga okwa yandja Ondjovo. Efimbo olo wanene 
okukala ehololo laKalunga, Kalunga (Immanuel) pamwe nafye, 
“Edina Laye ota li ka ifanwa Omukumwifi, Omupukululi, 
Ohamba yOmbili, Kalunga Omunaenghono, Tate Yaalushe. 
Ndele Edina Laye ota li ka ifanwa Immanuel, ‘Kalunga 
pamwe nafye.’” Kalunga okwa li muDavid. Kalunga okwa 
li muMoses. Kalunga! Oo oKalunga omukokomoko aushe, 
teliholola Yemwene kefimbo mudo olo. Ashike efimbo mudo 
eli, “Okakadona otaka ka ninga kafimba notaka ka eta Omona, 
ndele Oye ta kala Kalunga pamwe nafye.”
37 Osho Mu valelela molwa, te li ningi Yemwene Kalunga, 
nosho yoo molwa okuteya Eshabata. Oye a li—Oye a li Kalunga 

kEshabata, nOye a li Kalunga. Ndele Ye ka li ashike omunhu 
wanafangwa ile omuxunganeki wanafangwa (natango Oye a li 
Omulumenhu wanafangwa nOmuxunganeki), ashike Oye a li 
Kalunga-Omuxunganeki. Ndele Oye a li ewanifo po lOndjovo, 
naana osho Kalunga a ti Ota ningi. A ti, “Olyelye umwe 
womunye ta tokolele Nge etimba? Konakoneni Omishangwa! 
Mudo otamu lipula mu na Omwenyo Waalushe, ndele odo dili 
tadi hokolola Nge.” Ashike omifyululwakalo dovo, ova li veli 
moshiteni shefimbo mudo ukwawo.
38 Ngaashi nda li handi udifile oivike ishona yakapita, 
“Okukala moshiteni.” Oshiteni osho “oshitandangole,” etango 
tali liminikile lovene, nosho oipupulu. Ndele keshe oshiteni 
efimbo mudo ukwao osho eminikilo loipipilu. Ovanhu alushe 
otava ende mushimwe osho sha nigwa momido dakapita. 
Ovalutheri otava ende moshiteni shOvalutheri. Ouyelele 
waLutheri owa li muwa mefimbo laye; Wesley owa li muwa 
mefimbo laye; Opentekoste owa li muwa mefimbo lao. Ohatu 
i pombad omhani, otuli mefimbo likwao! Ohatu i ko, ko, itatu 
kala twa tala konima.
39 Ngeenge twe li hanga fyevene twa fuwila moinima, ohatu 
diladila otuna aishe yaningwa, otuna omifyuululwakalo detu 
dafutininwa; ndele osha li nawa molwa efimbo olo, ashike 
otwa uka komesho! Konakoneni Omishangwa nokumona osho 
sha udanekelwa nena, hano otu shii apa tu li, hano ohatu dulu 
okupopya apa twa fikama.
40 Lutheri; oto dulu okutala mOmishangwa nokumona mo 
kutya—mo kutya efimbo mudo laSarde, oto dulu okumona 
naana osho sha li shaudanekwa. Tala oludi lomulondi a 
tetekela, tala osho shaya oku ke mu shakeneka, naana, 
“ekotokelo lomunhu,” etungululo. Tala Wesley, nosho tuu. 
Ngaashi she uya okukulukila okupitila mefimbo mudo 
laPentekoste, nokukuluka okupitila efimbo mudo olo, tala 
nhumbi sha enda. Tala kOmishangwa nokumona apa tu li. Olo 
etomelo Jesus a ti, “Konakoneni Omishangwa!”
41 Uwete apa tu li! Onda itavela otu li pOkuuya kwOmona 
waKalunga paife manga. Onda itavela otu li pefimbo mudo 
lo—lo lotundi lela oyo Ye ta dulu okuholoka pefimbo keshe. 
Onda itavela Omishangwa ode shi yeleka, kutya otu li meetundi 
daxuuninwa dondjokonona younyuni ou. Ondi wete oinima 
ngaashi tai hongo. Uwete Ongonga Hangano ei tai wilikile 
eengeleka adishe muyo, medidiliko loshilyani. Ndele mona 
Epangelo laRoma naasho tali ningi, naaveshe vomuvo. Uwete 
tave uya kumwe, tava dimi po Ouyelele, tava dimi po Evaengeli. 
Kesheumwe oku na okukala kuyo nokweenda momauyelele avo 
ile ito ende nande. Uwete, otu li kefimbo laxuuninwa. Kape na 
sha she tu fiilwa po ashike okukwatelela kuKalunga nokuitavela 
Ondjovo Yaye. Ondjovo alushe oi li mondjila.

42 Momudo ngeleka waLaodekia, oo wa li auke omudo 
ngeleka, waadishe domudo, opo Kristus kwa li a tulwa 
kondje yongeleka. Ye okwa li kondje, ta konghola. Oshike 
shaningwa po? Ongonga Hangano ei oyo tai ke Mu tula 
kondje. Ombibeli oya ti Ye okwa li e na okukala kondje, 
nOku li. Oya patela kondje shike? Ondjovo. Ndele Oye 
Ondjovo, Ye okwa kala alushe Ondjovo, nOku li natango 
Ondjovo onguloshi ei! Oye Ondjovo.
43 Ombibeli oya ti, “Ondjovo oi na eememo, eenghono dihapu 
didule eongamukonda keembinga-mbali,” Ovaheberi, ekapiteli 
4, “omukonakoni womadilongo nomadiladilo omutima.” 
Ondjovo oya li! Ove na okukala va shiiva Ye a li Lye eshi Jesus 
eshi tya mefiku olo.
44 Tala osho Ye a ninga. Efiku limwe Ye okwa li a ko ofika, 
etameko tete loshilonga Shaye. Opa li omulumenhu e uya 
kuYe, wedina Simon, Simon Petrus. Ndele eshi Petrus a tala 
kuYe noku—noku Mu mona, Jesus okwa ti kuye, “Edina loye 
oSimon ndele ove omona waJonas.” (Ye oku na kukala a 
shiiva kutya Moses okwa ti, “Omwene Kalunga keni ota ka 
pendula po Omuxunganeki ngaashi ame, ndele Oye mu na 
okuuda.”) Naapa opa li Omulumenhu oo ine mu mona nale 
monghalamwenyo yaye, a ti, “Edina loye oSimon ndele ove 
omona waJonas.” Omolwashike, ye a shiiva opo kutya ita pa 
kala vali…Kave na omuxunganeki omido omafele, naapa 
opa li Omulumenhu te mu lombwele oye a li lye. Kape na 
onghumwe ota dula okushi tambula!
45 Fillipus, pefimbo olo, okwa ya no—nokuhanga Natanael 
koshi yomuti, noku mu alulila kuJesus. Jesus kwa ti “Tala 
Omuisrael ou muye muhena onyango.”
 Okwa ti, “Rabbi, onaini Wa shiiva nge?”
46 Okwa ti, “Manga Fillipus ine ku ifana, eshi wa li koshi 
yomuti, Onde ku mona.”
47 Okwa ti, “Rabbi, Ove Omona waKalunga! Oove Ohamba 
yaIsrael.” Oku shi shii osho sha li! Oshike? Inashi pumbwa 
efatululo lasha, Yehova okwe shi tya!
48 Opo opa fikama ovo inave shi itavela. Ova ti, 
“Omulumenhu ou oBelsebul. Oku na—Oku na oludi lekoto Ye 
ta shili. Ye—Ye omuxunganeki-omunaipupulu, ile sha.”
49 Jesus okwa tala kuvo, ndele ta ti, “Omolwashike, 
tamu shi popileni omhinge Omona womunhu, otamu shi 
diminwa po. Ashike ngeenge Omhepo Iyapuki tai uya 
okuninga oshinima shelifa, Shi popileni omhinge, itamu shi 
diminwa po, mouyuni ou ile mounyuni tau ya.” Ye okwa li 
taxunganekele efiku letu, efiku olo tu na okumona. Osheshi 
Oye elifa onghela, nonena, nofiyoalushe.
 Dimbuluka, osha li Jesus Kristus oo a li muMoses.

50 Osha li Jesus Kristus oo a li muDavid. Eshi David, omona 
wa…David a ya komhunda, ohamba yaanyiwa, nokulilila 
Jerusalem, osho kasha li sha ashike Kristus muye. Hanga 
konima yomido omafele ahetatu dapita, Omona waDavid 
okwa fikama kOmhunda yEemono nokutala pedu kuJerusalem 
nokulila, nokutya, “Jerusalem, Jerusalem, olungapi Nda hala 
oku mu ongela ngaashi oxuxwa tai ongele ouxuxwena vayo, 
ashike ino hala!”
51 Eshi Josef a li modolongo, osha li Jesus. Eshi kwa li a 
landifwa po hanga oipambu omilongo nhatu yoisiliveli, osha li 
Jesus. Eshi kwa li a ningwa omunhu waPotifala, osha li Jesus. 
Eshi a kala omutumba kolulyo laFarao. Ndele eshi a dja po, 
kesheumwe…enghuma ola shika, nakesheumwe e na okutwa 
ongolo, osha li Jesus. Kape na omunhu ta dulu okuuya kuFarao 
kakele okupitila—okupitila Josef; kape na omunhu ta dulu 
okuuya okupitla Kalunga, kakele kuJesus. Osha li Jesus, Ondjovo 
yaxunganekwa yawanifwa po, yapopya momididimbe nomaludi.
52 Eshi Jesus a li oku kombada yedu, Okwa ninga oshinima 
shelifa ovaxunganeki va ninga, osho nee ve shi shii kutya 
Oye a li ehololemo laKalunga lOndjovo Yaye. Inashi pumbwa 
okufatululwa.
53 Eshi Natanael e shi mona, okwa wila po, ta ti, “Oove 
Ohamba yaIsrael, Omona waKalunga, Ohamba yaIsrael. Otu 
Ku shii, kape na omunhu ta dulu okunginga ngaha.”
54 Nikodemus okwe uya oufiku, ta ti oshinima shelifa 
shOvafalisai. Ashike, ou wete, ova li unene va kwatakanekwa 
mOngonga Hangano yavo opo vaha dule oku Shi tambula. 
Okwa ndjadjukununa osho va ti, a ti, “Rabbi, fye…’’ 
Oolyelye “fye”? Ongonga yavo! “Otu shi shii kutya Oove 
omulongi wa dja kuKalunga, ’osheshi kape na omunhu ta dulu 
okuninga oinima ei ’kakele Kalunga e li pamwe naYe.” Ove 
Shi dimbulula, ove shi shii Osha li, ashike ova li unene va 
kwatakanekwa musho.
55 Ndele Kalunga, momido omilongo nhee dapita, okwe 
linyengifa oshiwana eshi neshasho lOmhepo Iyapuki, 
ndele ovalumenhu novakainhu ove li natango kondje 
yaLo molwaashi ova kwatakanekwa moshinima shelifa, 
ve li moshiteni shefimbo likwao. Oupwakadi washike? 
Kesheumwe okwa hala okukala Omumethodiste, Omubaptiste, 
Omupresbyteria, Omulutheri, ile sha. Uwete, osho oshiteni.
56 Ova li moshiteni shefimbo laMoses. Oshike a ti? Okwa 
ti…Ova ti “Fye ovalongwa vaMoses.”
57 Okwa ti, “Nge omwa shiiva Moses, otamu shiiva Nge. 
Moses okwa shanga Nge!”
58 Nge omwa shiiva Lutheri, otamu shiiva efimbo mudo eli! 
Nge omwa shiiva Omethodiste, otamu shiiva efimbo mudo eli! 

Osheshi Kristus okwa shanga efimbo mudo eli! Eendjovo odo da 
wanifwa odi na okukala da wanifwa mefimbo mudo eli. Inashi 
pumbwa umwe oku Di fatulula, Kalunga okwa ninga efatululo 
Laye Mwene. Kalunga telifatulula Yemwene, molwaashi Oye 
aeke Umwe oo ta dulu oku Di fatulula. Omaudaneko aKalunga 
alushe ohaa shilipaleke osho Ye a ti, ndele osho efatululo.
59 Paife, Jesus, (okuxupifa efimbo), Jesus okwa ti, 
mOmuyapuki Johannes, ekapiteli 14, ovelise 12, “Ou ta itavele 
muAme, oilonga Handi i longo naye yoo ote i longo.” Ye okwe 
shi tya? Oshi li mondjila. Inashi pumbwa efatululo lasha. 
Ngeenge umwe a longa oshilonga osho, oo oKalunga. Lelalela!
60 Okwa ti yoo mwiya, “Ngaashi sha li momafiku aLot, osho 
taku ka kala pokuuya kwOmona womunhu.” Jesus osho a ti. 
Okwe shi tya? Lelalela, Okwe shi tya! Osho inashi pumbwa 
okufatulula.

 Ova ti, “Iya, osho otashi ti…”
61 Otashi ti ashike naana osho Ye a ti! “Ngaashi sha li 
momafiku aLot, osho taku ka kala pokuuya kwOmona 
womunhu.” Oshike kombinga yomafiku aLot? Natu shune 
konima ashike okafimbo, mona mo osho va li tava ningi.
62 Opa li eengudu nhatu dovanhu momafiku aLot: 
omwiitaveli, omwiiningi-itaveli, nomuheneitavelo. Oshi li 
mukeshe ongudu, oshinima shelifa.

 Otwa mona mo kutya Ovasodom ova li ovaheneitavelo.

 Lot okwa li omwiiningi-itaveli.
63 Abraham okwa li omwiitaveli. Oye kwa li umwe ehangano 
la li lakolekelelwa. Oye kwa li umwe oo ta kongo omona a 
udanekwa. Oye kwa li umwe ou eshi teelela. Amen (Ame itandi 
“liamen” amemwene. Amen okutya “Osho shi kale!”) Ndele oshi 
li mondjila. Abraham ka li muSodom. Abraham kwa li pombada 
nokondje yaSodom. Oye oludi lOngeleka yopamhepo nena.
64 Lot oye oludi loukwaongalo wongeleka mwinya muSodom 
natango. Tala, Ombibeli oya ti kutya, “Oulunde waSodom 
owa ehameka omwenyo waye uyuki keshefiku.’’ Omolwashike 
ehe na omaliudo awana oku shi fikama omhinge? Ope na 
ovalumenhu va-hapu va-wa ve li omutumba mongeleka 
nena, va tala pondje nokumona ovakainhu meembwila 
novalumenhu tava ningi oinima ei, noilyo yavo tai, danauka 
ogolofa mOsoondaxa, noitufi yoitopwito, nokuyowa noinima, 
ponhele yokuya kongeleka. Omutumba meumbo mEtitatu 
konguloshi, okutala okino, ponhele yokuya kongeleka. 
Ove udite va hala okutya sha kombinga yasho, ashike 
ongudumutima otai va tula kondje. Oupyakadi washike? 
Osho Lot natango, tatalele kondje yekende laye nokumona 
oulunde, nokutila okuifana omatimba “omatimba”!

65 Abraham ka li monyata yavo, okwa li kondje yasho. Okwa 
li oludi lOngeleka pamhepo. Paife tala osho sha ningwa po 
pexulilo fimbo ashike, manga ashike omundilo inau wila. Naavo 
ova li Ovapaani. Osha tuvikililwa omundilo okuwila kounyuni 
Woupaani nena, eshi omauhamba taa ka teka po notaa ka pya. 
“Omaulu otaa ka kala momundilo,” Omwene ta ti, “notaa ka 
pya noupyu wokuhengumuna.” Osha li omudidimbe washo.
66 Paife natu va faneke. Apa oAbraham kondje nale, 
hamuSodom, okwa li kondje yaSodom. Lot okwa li natango 
muSodom.
67 Oshinima shilimbililika, ongula imwe yapupyala, okuya 
lwopotundi onimulongo naimwengeno sha kala, okwa mona 
ovalumenhu vatatu tave uya, ovalumenhu vongaho, tavaende 
nondjila, elila. Abraham okwa li omutumba koshi yomuoak, 
teli fuwifa po. Okwa kala kodje, tashidulika nomaufita ongula 
oyo, e uya mo, hanga efimbo lomutenya. Ndele okwa mona 
ovalumenhu vatatu tave uya. Ndele opa li sha kombinga 
yovalumenhu ovo, osho, shadenga ongedjo. Akutu, ame!
68 Ope na sha alushe kombinga yaKalunga, nge Tashi ya 
mokati kovanhu, Ohashi denge ongedjo. Ove Shi shii. Ope na 
sha she va lombwela, ope na ekwashilipaleko.
69 Abraham okwa endelela diva, ndele ta ti, “Omwene 
wange, ila mo ndele pitika ndi kufe omeva manini, okua eta 
nokukosha eemhadi Doye, noku Ku pa okapambu komungome, 
nopo To dulu okuya mondjila Yoye.” Onghe okwa dja po. 
Okwa endelela moufita nokukufa onanha nokui dipaa, e na 
omupiya okui pyakuduka. A ya metwali, koshi konima yaye, 
nokwa kufa Sarah a lunge oufila, a ninge dimwe, ile oufila 
umwe, a ninge omingome dimwe, nokuninga oikuki pediko. 
Oku i kufa po nokutopola. Ofimbo a li po omutumba, ta li, 
ova tameka okudidilika, Omulumenhu ou okwa kala ta tale a 
ukilila Sodom. Ndele Okwa ti…
70 Vavali vomuvo, dimbuluka, ova ya muSodom. Vavali 
ova ya kuSodom. Alikana inoshi xutwifa. Ohandi faafanifa 
kwaasho Jesus a ti. Vavali vomuvo ova ya kuSodom okukufa 
mo Lot naasho sha li shelolongekida okukufwa mo. Ndele 
vavali ovo va ya mo, va ya mo nokuudifa. (Ndele opa li Umwe 
a fyaala po naAbraham. Tala edidiliko Ye a ninga.) Ove na ko 
edidiliko, opa li…Ovasodom va dengwa noupofi. Okuudifa 
Evaengeli alushe taku pofipaleke komuheneitavelo. Ndele 
didilika osho she shi ninga.
71 Paife, ope na Umwe a fikama konima apa nokuninga 
edidiliko moipafi yaAbraham.
72 Paife, owa didilika nale, keshe omundjokononi, shikula 
Omishangwa, shikula ondjokonona, ina pa kala nande 
momafimbo mido ongeleka opo omunhu a ya nale keengeleka 
delikalekelwa kwinya mounyuni, kwinya momaukwaongalo, 

ina pa kala nale omunhu oo edina laye laxula ngaashi 
Abraham, h-a-m, manga. Ashike nena ove na umwe, 
G-r-a-h-a-m. Oshi li mondjila. Okuya mwinya, te va ifana 
mo. Ota ningi oshilonga shiwa kusho. Graham, Billy Graham, 
omupiya waKalunga kwinya mokatielela komaukwaongalo, 
eepolitika, nosho tuu, ta nyanyaula kusho.
73 Efiku linya eshi va li ve mu hala a ninge Omupresidende, 
okwe shi findila pedu. Kalunga, neshi mu yambekele. 
Omolwashike, omahangano oo eewisiki, ke na na-nde oku 
shi ninga tete ngaashi shi na okukala. Ova longifa eedola 
eebiliona, molwaashi ote va tu-la kondje nande ongaho, 
omahangano oo ousekeleta noinima yatya ngaho. Uwete, oku li 
oko ngaashi omutumwa waKalunga kOvasodom. Osho lelalela.
74 Ashike dimbuluka, opa li Umwe oo a fyaalapo kwinya 
naAbraham, Omulumenhu mukwao, havo vavali ovo va ya 
kwinya ngaashi omwevangeliste womoode oo a ya kwinya 
okukaudifa. Didilika, opa li Umwe okwa fyaala po kwinya. 
Vavali va ya ondjila oyo, ndele Umwe okwa fyaala apa 
naAbraham. Ndele Umwe oo a fyaala po naAbraham okwe mu 
pa edidiliko.
75 Paife tala, edina laye ola kala “Abram” nomwalikadi 
waye okwa kala “Sarai,” efiku ashike ile avali konima 
yaasho. Kalunga okwe mu holokela noku mu lombwela, 
“Ohandi lundulula edina loye paife okudja Abram okuya 
Abraham.” (Uwete, G-r-a-h-a-m olo eendada hamano, 
omunhu.) Ashike A-b-r-a-h-a-m olo heyali, eendada heyali; 
h-a-m, laxula no h-a-m. 
76 Paife, apa mOngeleka pamhepo, opa li Umwe kwinya 
kuAbraham, ndele didilika osho Ye a ti. Okwa ti, “Abraham,” 
(ha “Abram”) “Abraham, omwalikadi woye oku li peni” (ha 
“S-a-r-r-a”) “Sarah? Omwalikadi woye Sarah oku li peni?”
77 Tala osho a ti, “Oku li metwali konima Yoye.”
78 Ndele Okwa ti, “Ohandi ku talele po. Ame ohandi ke 
ku talela po.” Uwete omutumbulilo paumwene, Umwe, 
shelikolelela keudaneko olo Ye a ninga. Osha li Kalunga! 
Okwa ti, “Ame ohandi ke ku talela po.” 
79 Ndele Sarah, (momukalo oo atushe hatu uduko) e li yolela, 
kuyemwene, okwa ti, “Ame, omukainhu a kulupa, womido efele, 
omwene wange” (oo a li Abraham) “a kulupa yoo, a pitilila 
efimbo longhalamwenyo yaasho onga ovanyasha vakwao.” A 
ti, “Omolwashike, fye ita tu udu ohole ngaashi ngaho vali, ame 
onda kulupa naye okwa kulupa.” Ndele ta ti, “Fye katu shi na.” 
Ndele ta ti, “Ongahelipi? Oinima ei itai dulika!”
80 Ndele o—o Omulumenhu (Kalunga mombelela younhu) ta 
ti, “Omolwashike Sarah a yola nokulimbililwa, tapopi oinima 
ei?” Metwali, konima Yaye.

81 Paife tala, nge osho kashi fi oshilonga shelifa osho Jesus 
Kristus e na! Okwa tala kongudu nokumona mo omadiladilo 
avo. Okwa lombwela Petrus okwa li olye nedina laxe la li lye. 
A lombwela Natanael.
82 A lombwela omukainhu pondungu, eshi ye a ti…Okwa ti, 
“Inda pe nge Ndi nwe,” ile “Etalele nge Ndi nwe.”
83 Okwa ti, “Omufimanekwa, ina shi pitikwa Ove okupopya 
ko…nye Ovajuda kupopya kOvasamaria. Katu na eendafano 
namukwao.”
84 Okwa ti, “Ashike ngeno wa shiiva Olyelye to popi naye, 
oto indile Nge okunwa.” Eenghundafana oda twikila. Okwa ti, 
“Inda ka tale omulumemu woye ndele ileni oku.”
 Okwa ti, “Nghi na omulumenhu.” 
 Okwa ti, “Owa tonga sha yuka, osheshi ou na vatano.”
 Okwa ti, “Omufimanekwa!”
85 Tala keyooloko pokati laasho navo—navo ovapristeli 
vefimbo olo, ongonga oyo ili moshiteni shefimbo likwao. Ova 
ti, “Eshi osho omunawii!” Ove na okunyamukulila eongalo 
lavo kushimwe, ’shaashi ole shi pumbwa.
86 Ashike oshike omukainhu ou omufyoona munini, Onhi 
oyo yanunwa ya kala momutima waye…Okwa kala ta vele 
nokuloloka oshinima osho, okwa ya momapandavanda onga 
ombwada. Ashike eshi Eshi mona, okwa ti, “Omufimanekwa, 
ondi wete kutya Ove Omuxunganeki. Inatu kala naumwe omido 
omafele ane, ndele otwa lombwelwa kutya ngeenge Messias e 
uya oyo oinima Ta ningi.” Akutu, ame! Onhi oyo ya kala oko oya 
nukila komwenyo! Omolwashike? Inashi pumbwa efatululo.
87 Jesus okwa ti, “Aame Ye oo ta popi kuove.” Osho inashi 
pumbwa efatululo. Okwa ninga oshikumifilonga nokwa 
hokolola kutya Oye a li Messias oo, amen, nopkwa ninga 
ondombwedi lelalela osho Kalunga a udaneka (“Omwene 
Kalunga keni otaka pendula Omuxunganeki ngaashi ame,” 
Moses a ti). Osha li shike? Ekwashilipaleko lOmushangwa!
88 Okwa lotokela moshilando, ndele ta ti, “Ileni, mu tale 
Omulumenhu Ou a lombwela nge oinima nda ninga. Ou ha lela 
Kristus? Ou ha Ye? Okwa lombwela nge osho nda ninga.”
89 Paife didilika, Jesus, osha li Oye kwinya mOmulumenhu 
oo a pilamena ombuda Yaye ketwali nokulombwela Sarah 
okombinga yashike a li ta diladila meni letwali.
90 Ondjovo yaKalunga otai ti, mOvaheberi, ekapiteli 4, 
kutya…Ota ti ngaha, “Ondjovo yaKalunga oi neenghono 
unene noi neememo i dule eongamukonda leembinga-mbali, 
tai tete komungo wekipa, nomukonakona womadiladilo 
nomadilongo omutima.” Osho Ondjovo! Ndele keshe 
efimbo olo omuxunganeki e uya, ohe uya nOndjovo, noye a 

li Ondjovo yefimbo mudo olo. Ndele osha ninga shike? 
Omumonixunganeki oo a konakona omadiladilo oo a li 
momutima.
91 Oye shi ninga muJesus Kristus molwaashi Oye a li ewanife 
po lOndjovo.
92 Ndele Jesus okwa ti, “Ngaashi sha li momafiku aSodom, 
osho tashi ka kala mokuuya kwOmona womunhu.” Omhepo 
yaKalunga tai uya kombada yedu molupe lounhu, Kalunga 
a holoka mombelela younhu (Amen! Ou shi wete?), notashi 
ningi oshinima shelifa osho Kalunga a ninga mombelela 
younhu kuSodom. Dimbuluka, ova li va teelela omonamati a 
udanekwa. Ndele, konima lela yasho, omonamati a udanekwa 
e uya. Osha li edidilko laxuuninwa olo Sodom nongudu 
yaAbraham ya mona manga omonamati a udanekwa ina fika. 
Owe shi diladila? Ndele paife Ongeleka yopamhepo oye uya 
kotundi oyo.
93 Umwe okwa ti, “Mumwatate Branham, owa ti ‘osha li 
Kalunga’?”
94 Ombibeli oya ti, Osha li Kalunga! Inashi pumbwa 
efatululo. Oye Elohim. Osho Abraham e Mu ifana. Keshe 
omuleshi wOmbibeli oku shi shii. Elohim, “omuwani-aishe 
Umwe.” Oye a li woTete, waXuuninwa; Ehovelo, nExulilo. 
Elohim! Abraham e Mu ifana “Elohim.” Kalunga (meendada 
dakula mOvaheberi), Elohim; shafa ashike pehovelo, 
“Kalunga,” Elohim.
95 Oye a li Elohim a hololwa mounhu wombelela, a djala 
oikutu younhu, ta li oikulya younhu. Amen! Edidiliko kutya 
momafiku axuuninwa opo Kalunga ta holoka natango 
mokati kovanhu Vaye mombelela younhu! Amen! Jesus okwa 
ti, “Oilonga Handi i longo nanye yoo otamu i longo. Ndele 
ngaashi sha li momafiku aSodom, osho tashi ka kala pokuuya 
kwOmona womunhu.” Amen! Inashi pumbwa efatululo; osha 
pumbwa eholokepo, osho sha pumbwa. Amen. Owe shi itavela?
 Natu nyongamekeni omitwe detu.
96 Tate Wetu Omukwaulu, ohatu Ku pe eudaneko Loye 
onguloshi ei kutya Owa ti oinima ei. Owe va udanekela. Kape 
na umwe ta dulu okuninga Ondjovo Yoye i kale nomwenyo 
ashike Oove. Owa ti, “Nape uye ouyelele,” nouyelele we uya. 
Kape na umwe e na oku shi fatulula, osha li shahololwa.
97 Ngaashi hatu endulula Jesaja, omuxunganeki, “Okakadona 
otaka ka ninga kafimba,” okwa ninga; itashi pumbwa 
eholokepo lasha, okwe shi ninga. Osho sha ningwa po.
98 Owa ti, eshi Te uya Ota dalelwa muBetlehem, “Kondje 
yaBetlehem, Judea. Haave ou munini mokati keehamba 
adishe daJuda, shaIsrael? Ashike muove otamu di Omupangeli 
wovanhu Vange.”

99 Oinima oyo Ye taka longa, osho Ye taka lila 
komushiyakano, nhumbi Ye taka tokolwa, okutyuula eemadi 
Daye nomake Aye; “Okwa tuwa molwa omatauluko etu, 
nokunyanyaulwa molwa owii wetu; ehandu lombili yetu kuYe; 
noipute Yaye otwa veluka.”
100 Nhumbi osho David a ti, “Itandi efele omwenyo 
Waye moheli, nOmuyapuki Wange Aeke Itandi mu 
efa a mone eolelo.” Nomefiku etitatu, manga eetundi 
omilongoheyali-nambali di ye mo okwooleka olutu Laye, 
Ondjovo yaKalunga oya ti, “Ota nyumuka.” (Ova ti ova vaka 
mo olutu Laye; natango ove shi itavela.) Ashike otwa itavela, 
Omwene, Ondjovo Yoye! Oya li yahololwa. Jesus Kristus okwa 
nyumuka nOkwa ti, “Ohandi…Tala, Ame ondi li pamwe 
nanye alushe, nokuli fiyo okexulilo lounyuni.”
101 Otwa itavela kutya Ou li apa onguloshi ei. Otwa itavela 
kutya Ou li ashike onga shihapu Jesus Kristus onguloshi 
ei, apa, ngaashi Wa li alushe. Ndele Ou li ashike totale 
omesho, omaoko, omaulu, omakanya, eemwenyo, omalutu, 
opo U dule okulongifa okulihlola Ovemwene. Kalunga, 
tu yapula onguloshi ei, opo tu dule okumona Jesus Kristus 
omunamwenyo e li mokati ketu. Pitika Ye e uye! Hano otashi 
ningwa, ngaashi ondjala yOvagreek ovo ve uya efiku olo, 
nokutya, “Omufimanekwa, ohatu ka mona Jesus.” Ndele ove 
na oku Mu mona. Akutu, osha kala eshambuko ngahelipi eshi 
va tala kuYe!
102 Kalunga, Owe lifa nena. Ndele Owa udaneka kutya nge 
otwa fyondjala ohatu Ku mono. “Okafimbo kaxupi, nounyuni 
itau mono Nge” (omuheneitavelo); “ashike natango ota mu 
mono Nge, osheshi Ohandi kala nanye, nokuli munye, fiyo 
okexulilo lounyuni.” Otu shi shii kutya Owe lifa onghela, 
nonena, nofiyoalushe.
103 Omwene, Eendjovo oda popiwa, oda shangwa, paife pitika 
shi ningwe, molwa Oshinge shaKalunga, okuulika kutya Oha 
kaleke po Ondjovo Yaye. Amen. Kalunga ne mu yambeke.
104 Ohandi ka ifana omukweyo weilikaneno. Onda itavela 
Billy okwa ti okwa yandja oukalata veilikaneno, kamwe fiyo 
okefele, ile sha shatya ngaho. Ke li apa ashike paife. Osho…
Onomola yokakalata oi lipi…Umwe tala konima yoye 
koye…Otai—otai kala onomola no—nondada (A, B, C, D, 
ile…). Oshikwa shike, A? Onawa.
105 Natu mone A, onomola imwe, mbali, nhatu, nhee, nhano. 
Tamekeni ashike okufikama ngaashi ngaha. A, onomola imwe, 
onomola mbali, onomola nhatu, onomola nhee. Nhee, inandi i 
mona ya fikama. Okakalata keilikaneno onomola nhee. Imwe, 
mbali, nhatu. Eilikaneno…Pamwe itava dulu okuyambuka. 
Nge itava dulu, umwe tala kokakalata kamushiinda shoye, ota 
dulu a kale ena okakalata ndele ita dulu okufikama. Endelela 

paife. Oyo ngaho, nhee. Nhano, okakalata keilikaneno 
onomola nhano. Hamano, heyali, hetatu, omuwoi, omulongo, 
omulongo naimwe, omulongo nambali. Tamekeni ashike 
okuuya apa paife ngaashi eenomola deni da ifanwa. Onomola 
imwe, mbali, nhatu, ileni ashike lela ondjila ei. Okakalata 
keilikaneno onomola imwe, nhatu, nhee, nhano, hamano, 
heyali, hetatu, omuwoi, omulongo, omulongo naimwe, kufeni 
ashike eenhele deni. Omulongo naimwe, omulongo nambali, 
omulongo nanhatu, omulongo nanhee, omulongo nanhano, 
omulongo nahamano, omulongo naheyali, omulongo nahetatu, 
omulongo nomuwoi, omilongombali, omilongombali-naimwe, 
omilongombali-nambali, omilongombali-nanhatu, 
omilongombali-nanhe, omilongombali-nanhano. Ope na umwe 
ita dulu…
106 Ondi wete omulumenhu womunyasha mokatemba konima 
oko. Nge onomola yoye oya ifanwa, monamati, ndele—ndele 
nge ito kala…nawa, aneka ashike eke loye, ohatu mono kutya 
owe uya apa. Uwete? 
107 Vangapi omu vehe na okakalata keilikaneno ndele natango 
oto vele? Natu mone eke loye, keshepamwe. Apa lela, oshi 
li nawa, tuleni omake eni pombada. Omwa itavela? Fimbo 
tave va eta pamwe, owe Shi itavela, kutya Okwe lifa onghela 
nofiyoalushe? Vangapi? Taleni ovahongi ava; Omushangwa inau 
tya nena, vamwatate, kutya Oye Omupristeli Omukulunhu oo 
a kumwa keliudo lomaungone etu? Oshi li mondjila? Vangapi 
veshi itavela, yelufa eke loye? Oye Omupristeli Omukulunhu oo 
a kumwa keliudo lomaungone etu.
108 Hano nge Ombibeli otai ti, “Okwe lifa onghela 
nofiyoalushe,” vangapi veshi itavela? Hano Ota longo 
ngahelipi nena? Oku na okulonga ngaashi A ningile onghela. 
Oshi li mondjila? Ye oku li peni onguloshi ei? Omutumba 
kolulyo lEenghono, olutu Laye; Omhepo Iyapuki oi li apa 
metungilo, oku Mu ninga a shiivike.
109 Didilika, paife tala. Oshike sha ningwa po eshi umwe a 
kuma oshikutu Shaye konima oko, omukainhu efiku limwe? 
Ka li e na okakalata keilikaneno, hatu ti, ashike okwa kuma 
oshikutu Shaye. Ndele eshi a kuma oshikutu Shaye, Jesus 
okwa punguluka ndele ta ti, “Olyelye a kuma Nge?”
110 Petrus okwe Mu hanyena, ndele ta ti, “Omolwashike, 
Omwene, osho itashi kwelengendja ashike nawa. 
Omolwashike, keshe umwe ota kendabala oku Ku kuma. 
Omolwashike to ti, ‘Olyelye a kuma Nge?’’’
111 Okwa ti, “Ashike Ondi udite kutya Onda kanifa eenghono.” 
Vangapi ve shi shii? Eenghono, osho tashi ti “omafa,” a dja 
muYe. “Onda kanifa eenghono, umwe okwa kuma Nge noludi 
layooloka lekumo.” Ndele Ye okwa punguluka nokutala 
kengungo nafiyo Ye a mona opo omhitilo yeitavelo.

112 Kesheumwe okwa li e Mu dingatela omaoko aye, “O Rabbi, 
otwe Ku itavela,” naashishe eshi.
113 Ashike opa li umwe e Shi itavela lela. Ndele okwa kuma 
oshikutu shaYe nokwiitavela kutya okwa veluka, molwaashi 
okwa ti momutima waye nge okwe shi ningi osho tashi 
ningwa po.
114 Okwa punguluka nokutala kengungo fiyo E mu mona, 
nOkwa ti…te mu lombwele etiko lohonde yaye ola oka 
nokwa veluka. Oshi li mondjila? Paife, oo omukalo Ye a ninga, 
mengungo lovanhu.
115 Paife, ohandi ti kutya Ye ina fya, Oku li ashike 
enomwemyo ngaashi Ye a li nale. Ndele Ombibeli oya ti, Jesus 
okwa ti, Yemwene, “Ngaashi sha li momafiku aSodom, osho 
tashi ka kala mokuuya kwOmona womunhu.”
116 Paife tala, kutya nee oludi lilipi loshali olo Kalunga e 
na apa, ope na okukala limwe kwinya, yoo, okunyamukula 
kulo. Okwa ya moshilando, Ombibeli oya ti, “Opa li oinima 
ihapu Ina dula okuninga molwa okuhaitavela kwavo.” Oshi li 
mondjila? Oshinima shelifa nena. Ouna oku Mu itavela. Ouna 
ashike oku Mu itavela. Oo auke omukalo to dulu.
117 Omukweyo weilikaneno owe lilongekida? Paife, 
kesheumwe ngungumana ashike hanga ominute omulongo. 
Nghi shii ngee handi dulu okufika ko oko, ondi na hanga 
omilongombali-nanhano ile omilongonhatu da fikama oko. 
Ashike paife, momukweyo weilikaneno, keshe umwe womunye 
oko momukweyo weilikaneno oo u shii kutya ame ondi mupe 
kuove, ndele nghi shii sha kombinga yoye, yelufa eke loye. 
Keshe umwe momukweyo weilikaneno.
118 Paife mengungo, ou u shii kutya nghi shii sha kombinga 
yoye, yelufa eke loye. Paife, paife, apa osheshihandi kendabala 
okutya, kaume, uwete. Paife, apa osho. Ovahongi aveshe ava 
apa komesho. Ndele Kristus okwa ninga eudaneko eli. Uwete, 
osha shangwa. Osha li shi na okuwanifwa naini? Omomafiku 
a xuuninwa, manga ashike Okuuya kwOmwene. Oshi li 
mondjila? Osha li shi na okuwanifwa hano.
119 Paife, oyo Ondjovo oyo yaxunganekelwa nena. 
Hauyelele waLuther; hauyelele waWesley; nokuli hauyelele 
wOpentekoste. Oshimwe shi li nondjila paife. Paife, 
Luther oku li nawa; Omethodiste oi li nawa; Obaptiste oi li 
nawa; aveshe, Opentekoste, nawa. Ope na omaludi aeshe 
e li omutumba apa onguloshi ei. Kashi fi—kashi fi—kashi fi 
oohandimwe. Oshike nge o…
120 Ito dulu nande u lombwele Omumethodiste sha kombinga 
ya Luther, ’shaashi okwa itavela meyapulo ndele Luther 
ahawe. Uwete?

121 Ito lombwele nande Omupentekoste kutya “eyapulo olo 
ashishe,” oku wete etungululo leeshali. Ite shi itavele. Ahawe, 
oku na shi dulife osho. Uwete? Ndele osho efimbo mudo 
wongeleka waxuuninwa oo tu na, nOmbibeli otai ti ita pa kala 
vali efimbo mido wongeleka.
122 Ashike ope na okukala okuongala kwovanhu, uwete, 
naapa ofye. Paife, dimbuluka, edidiliko laxuuninwa. Ovanhu 
fye ohatu kongo omonamati a udanekwa? Yelufa eke loye. 
Owa itavela ove Oludalo laAbraham pakukala muKristus? 
Yelufa eke loye. Hano, Ludalo laAbraham, tambula edidiliko 
loye! Ka li li muBabilon, ka li li kwinya moukwaongalo 
unyuni. Oli li apa mokati keni, ovo vehe li monyata oyo 
kwinya. Shi itavela!
123 Apa omukainhu, oku li lela mupe kuame, lwopomido 
delifa. Omukainhu inandi mu mona nale monghalamwenyo 
yange. Nge ohandi dulu okuvelula omukainhu oo ohandi shi 
ningi, nge ota vele. Nghi shii sha kombinga yaye. Owe mu 
mona a yelufa eke laye ominute dinini da pita. Inandi—inandi 
mu mona nale. Omukainhu ashike a fikama opo.
124 Nena ove uya apa nokweeta onduba youkalata veilikaneno, 
va lumbakanifwa eveshe noku va yandja kovanhu. Umwe u 
na onomola imwe apa, nonomola onimulongo konima oko, 
onomola nanhano, onomola heyali, onomola…ngaho ashike. 
Aveshe ova lumbakanifwa, moipaifi yeni, keshe efiku. 
Ndele eshi tava ifanwa, otava ifanwa ashike apeshe okudja 
keshepamwe. Uwete? Ndele, paife, ito pumbwa nokuli okukala 
u na okakalata keilikaneno, kala ashike omutumba oko 
nokwiitavela. Omolwashike ito…
125 Linyota ovemwene, onguloshi ei, mona mo otundi tu li 
mo. Uwete? Paife, oshi li ashike pokupwa, unene, kaume. 
Ashike pokupwa!
126 Paife, nge Kalunga kaAbraham okwa nyumuna Jesus 
Kristus okudja koufi, ndele Jesus oo okwa udaneka kutya 
momafiku axuuninwa omadidiliko elifa oo Abraham…
kutya Omwengeli (oo a li Kalunga mombelela younhu) a ninga 
moipafi yaAbraham, manga ashike omonamati a udanekwa ina 
fika, Jesus okwa ti oshinima shelifa otashi kufa ombinga nena.
127 Paife, otu wete eeatomika nomaukwaongalo, naaishe oyo, 
nonyata oyo ve li mo. Otu wete Billy Graham mwinya, naOral 
Roberts, novanhu aveshe kwinya; omutumwa wOpentekoste 
nomutumwa woukwaongalo kwinya, otu wete aishe tai twikile, 
yahumbata edidiliko. Billy Graham, omuteolohi koshitwa, 
osho oukwaongalo wa itavela mo. Oral Roberts, omuveluli 
koshitwa, lelalela ashike osho Opentekoste…
128 Ashike tala oku, ope na sha shilili sha udanekelwa 
kOludalo laAbraham. Kwinya ove li mokatyeelela 

komaukwaongalo; ope na sha kondje yomaukwaongalo sha 
wana okuningwa po, okwoongela ovanhu. Ohatu shi efa shiye 
fiyo omongula konguloshi.
129 Tala, nghi shii omukainhu oo. Ohandi pilamene ombuda 
yange kuye. Nge Omwene Kalunga ta ti sha komukainhu 
oo, pamwe osho—osho oshipambeleumbo, pamwe osho 
oikwamaliwa, pamwe osho ouyehame; nghi shi shii. Ota ka 
shiiva ngee osho oshili ile hasho.
130 Nge Okwa ningi oshinima shelifa onguloshi ei osho Ye a 
ningile hano, oto itavele Kalunga oo Jesus Kristus a udaneka 
ta kala apa momafiku axuuninwa? Vangapi va itavela kutya 
otu li ngaashi muSodom, eshi ounyuni aushe wa ya monghalo 
yOusodomu? Vangapi vomunye va itavela kutya osho nde 
mu lombwela onguloshi ei Oshili? Hano, ounona nOludalo 
laAbraham, itaveleni Kalunga!
131 Paife, onghee otashi shi kufa mo momadiladilo oye kutya 
ohandi kendabala okutya sha komukainhu, okumu tala 
moshipala, ile okukufa oinima aishe kombinga yenyanekelo 
ile keshe osho wa hala okushiiva. Keshe oo e shii kombinga 
yenyanekelo oku na eliudo lixwepo li shi dulife. Uwete? Uwete? 
Owa mona nale omunyanekeli ta udifa Evaengeli? Owa mona 
nale omukwamhepo ta udifa Evaengeli, ta ningi oilongadidiliko 
noikumifilonga, ta lalekida Jesus Kristus e lifa? Ahawe.
132 Uwete, osho ashike…osho omadiladilo ovanhu. Uwete, ovo 
ovapofi. Owa itavela otava dulu okukala ovapofi? Ombibeli oya 
ti osho tava kala. Oshi li mondjila? “Ovahayavala, ova-fulalali, 
ovaholi vouhalu shi dule ovaholi vaKalunga, ve he nombili, 
ovalundili, ovahenalidiliko, ovatondi vouwa, ve nemoniko 
longaho letilokalunga, ashike tave likale Eenghono dalo.”
133 Jesus ina tya, muMateus 24:24, kutya, “Eemhepo 
mbali momafiku axuuninwa otadi dulu konyala di pukife 
Ovahoololwa lela, nge otashi dulika”? Ashike itashi dulika. 
Ova li momadiladilo aKalunga pehovelo, nove li oshitukulwa 
shaKalunga.
134 Paife, Kalunga kaAbraham, Isak, naJakob, pitika shi 
shiivike onguloshi ei kutya ohandi popi Oshili kombinga 
Yoye. Oove, Omwene. Palininipiko pitika ovapiya Voye va 
dule okukufa omadiladilo avo okudja mondjila, opo U udule 
okulongifa omalutu etu molwa Oshinge Shoye. Medina laJesus, 
Omona waKalunga. Amen.
135 Oshali oshike? Kashifi osho to kufa nokuteya 
nokupungulula. Ahawe, ahawe. Okushiiva nhumbi to di mo 
ovemwene mondjila opo Kalunga a dule oku ku longifa. Oshali 
oyo ashike okudja mo ovemwene, hano Kalunga e i longife.
136 Omukainhu konima yange otaka ka fya lela nge ina 
veluka. Omukainhu konima yange okwa ilikanenwa ashike 

komulumenhu mukwao, lwopaife. Oku na okaangela. 
Okaangela oi li mevele laye nosho yo momapunga aye. Ndele 
okwa li ashike opo a ilikanenwa, nota kendabala okushi 
tambula paitavelo kutya okwa veluka. Osho OMWENE OSHO 
TA TI! Oshili, mukainhu? [Omukainhu ta ti, “Eheno, oshili 
lela.”—Sd.] Nge osho, molola—molola eke loye kengungo. 
Kalunga kaAbraham natango oku nomwenyo! Oshi li nawa, 
inda itavela osho wa itavela noto kala nawa. Amen. 

 Owa itavela? Oto ti, “Oshike kombinga yengungo?”
137 Omukainhu ou e li omutumba apa noyaye…kexulilo 
lomukweyo, omukainhu omutivali lela oko. Eshi nda 
pungulukila ashike oko onda mona sha, oshinima shelidingila 
okwooko kwaye, efindakano lohonde tali denge. Oku na 
efindakano lohonde yalonda. Oshi li mondjila, mukainhu? Yelufa 
eke loye. Nge owa itavela, efindakano lohonde loye otali kuluka. 
Kalunga kaAbraham oku li natango poshiningwanima. Oku li 
ashike lela osho sha li, Ondjovo yaKalunga yefiku eli!
138 Ou li po ngahelipi? Owa itavela paife? Kala neitavelo 
muKalunga! Osha fa okukala ashike okaana. Kalunga okwa 
shiiva omutima woye, omukainhu omunyasha, ina ndi. Owa 
itavela Kalunga ota dulu okuhololela nge osho shapuka? 
Oto Mu itavele nge onda dulu? Kashi fi shoye, osha umwe 
elili, oo omumwaxo. Ndele okwe litulamo unene noku li 
moshilando nooli apa, Tulare. Ndele oku li moshipangelo, 
noku na oleukeamia, neendokotola ode mu efa afye. Kape na 
omalineekelo asha. Oshi li mondjila. Owa itavela? [Omukainhu, 
ta lili, ta ti, “Eheno.”—Sd.] Oshi li nawa. Oshike u kwete meke 
loye? Shi kufa noku shi mu tenheka. Ndele inoshi limbililwa. 
Itavela! Amen.
139 Owa itavela? Omukainhu inandi mu mona nale 
monghalamwenyo yange. Ashike Kalunga ota kala Kalunga! 
Paife, lombwele nge omunhu ta dulu oku shi ninga? Kashi 
li meufo lounhu oku shi ninga. Osho Kalunga oo Jesus 
Kristus a udaneka kutya ota kala apa momafiku axuuninwa 
nokushilipaleka Yemwene (moipafi ashike yOludalo 
laAbraham) ngaashi sha li momafiku aSodom.
140 Paife apa, omukainhu nghi mu shii, katu shaafane, ondi 
shi shii efimbo leshakeno letu lotete monghalamwenyo. Owa 
itavela ndi li omupiya Waye? Owa itavela oshi li Ondjovo? 
Ndele ou shi shii kutya nge…Ondjovo ei oi li natango 
omukonakoni womadiladilo nomadilongo omutima. Oshi li 
mondjila? Ondjovo oyo Omuveluli, natango, nge oto I itavele. 
Owa ninga? Owa vikininwa, unene, nomudidimbe ulaula. 
Osho okaangela. Ndele owa itavela kutya Kalunga ota dulu 
okulombwela nge apa okaangela i li? Oi li momandjadja opedu, 
osho ndokotola ta ti. Owa itavela paife kutya oto veluka? Inda, 
noino limbililwa nande, naKalunga ote ku kaleke nawa. Amen.

141 Owa itavela, kesheumwe? Lelalela ashike osho Ye a 
udaneka okuninga! Kala neitavelo muKalunga, Ino limbililwa.
142 Katu shaafane. Nghi ku shii. Nge katu shaafane, pitika 
engungo li shi shiive, otwa kwata omake etu. Omukainhu 
inandi mu mona nale monghalamwenyo yange.
143 Omwa itavela kudja oko? Omwa itavela osho Jesus Kristus? 
Oshikwa shike? Osho Ondjovo Yaye. Eshi ovanhu ava ve I 
anya, inava anya omhunu, ova anya Ondjovo. Osho Ondjovo 
oyo ya li kombada, itai alukile mo.
144 Paife, omukainhu omupe kuame. Inandi mu mona nale 
monghalamwenyo yange. Kalunga Omuveluli. Otashi dulika 
hamolwa velulo, otashi dulika molwa shimwe shilili, ashike 
nge Kalunga okwa ndjokononene nge oupyakadi woye owa 
shike, oto itavele nge? Oshinima shotete wa halela eilikaneno, 
osho, ou na okutwi kwii. Kumwe kwomatwi oye, iho u dileko. 
Oshi li mondjila. Osho shili. Ndele hano ou na ondjikilile, nowa 
hala okuxilifa po ondjikilile oyo, osho okushila ousekeleta. 
Tula omunwe woye mokutwi kwoye kuwa paife, oshi li nawa, 
okutwi kwoye kuwa. Oshi li nawa. Paife itavela Kalunga ndele 
inda nonjila yoye, ndele ino…ndele ito shili vali ousekeleta ile 
nge to itavele. Inda, nOmwene ote ku yambeke.

 Owa mona osho sha ningwa po. Ye kefi woshili?
145 Nghi ku shii, otuva pe kumukwao. Inandi ku mona nale 
monghalamwenyo yange, ashike Kalunga oku ku shii. Nge 
Kalunga okwa lombwele nge sha kombinga yoye, oto itavele?
146 Engungo alishe otali itavele? Ope na umwe oko e shii 
omukainhu? Ope na umwe mengungo e shii omukainhu? Oshi 
li nawa, ou shi shii ngee eshi oshili ile hasho. Eshi otashi shi 
mana. Eshi oshi na okupopya oshili.
147 Paife ou wete osho sha ningwa po ashike mominute 
dishona dapita. Uwete? Osho ashike…Ame onda kanghwa. 
Uwete? Oshi li ashike kesheshimwe sha ninga shi pofi kuame. 
Uwete, Osho okukonakona-. Uwete, Osho Omhepo Iyapuki. 
Haame. Osho Ondjovo yaudanekelwa efimbo eli. Inashi kala ko 
nale okudja omafiku ovayapostoli, inashi kala ko nale. Ashike 
openi sha tiwa, “Mokuuya ashike manga kwOmona womunhu. 
Ngaashi sha li momafiku aLot, osho tashi ka kala mokuuya 
kwOmona womunhu.” Ovaheneitavelo inave Shi itavela. Inava 
teelelwa oku Shi itavela. Ashike ovaitaveli ove Shi itavela!
148 Paife, nge Omhepo Iyapuki oye shi holola, vangapi tava 
itavele nomutima wavo aushe, oto yelufa eke loye?
149 Ou na ehanauko limwe. Owa li moshiponga shotuwa, osha 
shila omakokotenge amwe ayule mofingo yoye. Ou na yoo ofiyo 
ya shila yayula. Oshi li mondjila, hasho? Owa itavela? Oto kala 
nawa. Hambelela Omwene.

150 Owa itavela Kalunga ota velula oupyakadi weefiyo? Hano 
inda komesho nokutambula eveluko loye.
151 Ila, mukainhu. Tala ombinga ei. Owa itavela Kalunga ota 
velula oupyakadi womutima? Oshi li nawa, inda nondjila yoye, 
ndele itavela, nomutima woye otau kala nawa.
152 Ila apa. Owa itavela Kalunga ota dulu okuvelula ombuda 
yoye, te ku kaleke nawa? Twikila ndele shi itavela hano.
 Itavela ashike Kalunga, osho shike u na okuninga! 
153 Ila, mukainhu. Owa itavela Kalunga ota velula oupyakadi 
wedimo? Inda, kalye ouvalelo woye, itavela nomutima woye 
aushe.
154 Ila. Owa itavela Kalunga ota dulu okuvelula odindo? Hano 
inda, itavela, ndele ninga…ndele Kalunga ote ku kaleke nawa.
155 Oshi li nawa, ila. Owa itavela nomutima woye aushe? Owa 
itavela? Odindo, natango. Owa itavela kutya Kalunga ota 
dulu e ku kaleke nawa? Twikila, Shi itavela, tya, “Tangi Ove, 
Omwene.”
 Vangapi va itavela okudja oko? Omwa itavela?
156 Omukainhu ou e li omutumba apa noshikutu shitilyana, 
a yelufa eke laye apa lela, ta hepa kefindakano lohonde 
yalonda. Owa itavela Kalunga ota dulu e ku kaleke nawa? 
Owa ninga? Oshi li nawa. Tenheka omake oye komukainhu 
oo a shaama puove opo, ndele mu lombwela ewi laye otali ka 
kala nawa. Amen.
 Osho ngaho. Amen. Owa itavela? Kala neitavelo!
157 Apa omulumenhu e li omutumba apa, oku na 
eehemorrhages. Owa itavela, omufimanekwa, u li omutumba 
apa lela? Eheno, ou na ohemorrhage. Owa itavela tai veluka?
158 Omukainhu popei naave oku na eehemorrhages yoo, noku 
na oupyakadi wombuda. Owa itavela Kalunga ote ku velula? 
Owa ninga? Yelufa eke loye ndele shi tambula. Itavela.
159 Omukainhu ou popepi naave oku na oupyakadi nomaulu 
aye nonho yaye. Owa itavela kutya oshi li mondjila, mukainhu? 
Owa itavela kutya oto veluka? Iya, yelufa eke loye, tya, “Onde 
shi tambula.”
160 Oshi li nawa, omukainhu popepi naye oku na ombuto. 
Owa itavela kutya Kalunga ota velula ombuto, mukainhu 
womunyasha wa djala omakende? Yelufa eke loye, tya, “Onde 
shi tambula.” Oshi li nawa, shi itavela.
161 Omukainhu popepi naye oku na oupyakadi weefiyo. Owa 
itavela Kalunga ota velula oupyakadi weefiyo, mukainhu? Oshi 
li nawa, yelufa eke loye, shi tambula.
162 Okakadona kanini ke li popepi naye oke na odindo 
yomomunino. Owa itavela Kalunga ota velula odindo 
yomomunino oko? Yelufa eke loye, shi tambula.

163 Vangapi va itavela nomutima wavo aushe? Hano fikameni 
keemadi deni noku shi tambula. Yambukeni mOukalipo 
waKalunga kaAbraham, Isak, nokaJakob.
164 Medina lOmwene Jesus Kristus Omhepo Iyapuki nai 
wile metungilo paife nokuvelula keshe omunhu mOukalipo 
Waalushe! 

